
TIJORAT BANKLARI 
FOYDASINI SOLIQQA 
TORTISHNING AYRIM 
ME’YORIY-HUQUQIY ASOSLARI

Turanov M. Sh.
Termiz davlat universiteti katta o‘qituvchisi

Annotatsiya: Tijorat banklari faoliyatini soliqqa tortishda, ushbu munosabatlarni tartibga soluvchi me’yoriy-huquqiy asoslar 
muhim hisoblanadi. Bunda tijorat banklari faoliyati natijasida foyda muhim sanalib, foydani soliqqa tortishning me’yoriy-
huquqiy asoslari bank tizimini shakllanishiga nisbatan tadrijiy o‘rganilib, shuningdek, tijorat banklari foydasini soliqqa 
tortishning me’yoriy-huquqiy asoslari bo‘yicha xulosalar keltirilgan.

Kalit so‘zlar: tijorat banki, foyda, tijorat banklar foydasi, soliq, foyda solig‘i, soliq obyekti, soliq stavkasi.
Abstract: When taxing the atstivities of sommertsial banks, the normative-legal basitss regulatoring these relations is 
important. At the same time, profit as a result of the atstivities of sommertsial banks is signifitsant, the regulatory norma-
tive-legal basitss for profit taxation has been studied in somparison with the formation of the banking system, and sontslu-
sions on the normative-legal basitss for profit taxation of sommertsial banks have been presented.

Key words: sommertsial bank, profit, profit of sommertsial banks, tax, profit tax, objetst of taxation, tax rate.
Аннотация: При налогообложении деятельности коммерческих банков важны нормативно-правовые основы, регу-
лирующие эти отношения. При этом значимой является прибыл в резултате деятелности коммерческих банков, 
нормативно-правовые основы налогообложения прибыли были изучены в сравнении с формированием банков-
ской системы, а также представлены выводы по нормативно - правовым основам налогообложения прибыли 
коммерческих банков.

Ключевые слова: коммерческий банк, прибыл, прибыл коммерческих банков, налог, налог на прибыл, объект 
налогообложения, ставка налога.

K I R I S H
Davlatning ming yillar davomidagi faoliyatida soliqlarning turli shakllarda mavjud bo‘lganligini ta’kidlash 

mumkin va eng asosiysi shuncha davrdan buyon davlat soliqqa tortishning maqbul tamoyillari va xususiyatlarini 
uzluksiz izlamoqda. Soliqlar qadmiy moliyaviy institut hisoblanadi. Davlat qurilish shakllarining o‘zgarishiga va 
rivojlanishiga mos ravishda soliq tizimini qayta o‘zgarishi amalga oshiriladi.

Soliqlarning qo‘llanilishi umumdavlat manfaatlari va tadbirkorlik subyektlarining tijorat manfaatlarini o‘zaro 
muvofiqlashtirish asosida boshqarish va ta’minlashning iqtisodiy usuli hisoblanadi.

M A V Z U G A  O I D  A D A B I Y O T L A R  T A H L I L 
Xorijiy va milliy adabiyotlarda tijorat bank foydasining iqtisodiy mohiyat iqtisodchi olimlar va mutaxassislar 

tomonidan turlicha izohlangan. Tijorat bank foydasining iqtisodiy atributlari, shakllanishi va amaliy jihatlari 
qator olim va mutaxassislar tomonidan yoritilgan. Jumladan, iqtisodchi olimalar T.M.Kosterina “bank foydasi”ni 
yakuniy moliyaviy natija ekanligi tavsiflab, uni balansda joylashish nuqtayi-nazaridan ko‘rib chiqqan holda pas-
sivda aks ettirilishi bilan izohlagan bo‘lsa1, G.G. Karobova tijorat banklari foydasining shakllanishi va taqsim-
lanishini tadqiq etib, “Tijorat bankning foydasi - bu daromadning xarajatdan oshgan ko‘rinishidagi moliyaviy 
faoliyat yakuni ekanligini”, – ta’kidlaydi2. Tijorat banklari foydasini bank faoliyatining samaradorligini ko‘rsat-
uvchi indikator sifati o‘rgangan Ye. P. Jarkovskaya fikricha “Foyda ‒ bu bank ishining natijasini ko‘rsatuvchi 
asosiy ko‘rsatkichdir. Tijorat bankining daromadi va xarajati o‘rtasida tafovut yalpi foydani tashkil etadi. Aynan 

1 Т.М.Костерина. Банковское дело: Учебно-практическое пособие. ‒ М.: Изд. центр ЕАОИ, 2009. ‒с.263.
2 Г.Г.Коробова. Банковское дело: Учебник. – М.: Экономистъ , 2006. – с.192.

Syalpi foyda ko‘rsatkichi tijorat bankining faoliyatini samaradorligiga tavsif beradi”3.

Kredit tashkilotlarining moliyaviy resurslarini shakllantish va foydalanish xususiyatlarini A.G. Gryaznova va 
Ye.V. Markinalar (2004) umumiy tahriri ostidagi “Finansы” nomli darsligida keng ko‘rsatib o‘tganlar. Shu bilan 
birga ular ayrim xarajat turlarini muhim hisoblab, foydaning iqtisodiy mohiyatini izohlashga harakat qilishgan. 
Jumladan “Kredit tashkilotlarining foydasi operatsion, boshqa daromadlar va operatsion xarajatlar, boshqaruv 
apparatini tutib turish xarajatlari, turli xarajatlar o‘rtasidagi farq sifatida hisoblanadi”4. Bu fikrlarda foydaning 
hisob nuqtai-nazardan tushuntirilganligi haqida xulosa qilish mumkin. 

T A D Q I Q I O T  M E T O D O L O G I YA S I
Tijorat banklari foydasini soliqqa tortishning me’yoriy- huquqiy asoslari bo‘yicha adabiyotlar va me’yoriy- 

huquqiy hujjatlar asosida o‘rganilgan. Mazkur maqolada tadqiqot metodolarining qiyosiy va tarkibiy tahlil, 
guruhlashtirish va taqqoslash usullaridan foydalanildi.

T A H L I L  V A  N A T I J A L A R  T A H L I L I
Davlat va tijorat banklari o‘rtasida soliqqa tortish sohasidagi munosabatlar mavzusi doimo dolzarb bo‘lib 

kelgan. Ushbu munosabatlarning dolzarbligi moliyaviy sektorning barcha subyektlari soliq qonunchiligi bilan 
tartibga solinadigan munosabatlarning ishtirokchilari-soliq to‘lovchi yoki soliq agenti ekanligi bilan izohlanadi. 
Shuningdek, kredit tashkilotlarining alohida toifadagi turlari hisoblangan banklar- soliq to‘lovi vositachisi majburi-
yatlarini ham bajaradi. (1-rasm). 

1-rasm: Tijorat banklarining soliq munosabatlaridagi ishtiroki5

Soliq qonunchiligi bo‘yicha barcha xo‘jalik yurituvchi subyektlarga bir xil foyda solig‘i tartibi joriy etilgan. 
Lekin soliq qonunchiligi hujjatlarida alohida qaydlar borki unda bankning o‘ziga xos xususiyatlari hisobga 
olingan. Obyektiv sabablar tufayli soliq qonunchiligi hujjatlari murakkab va dinamik xarakterini namoyon qilm-
oqda. Uning ayrim me’yorlarini amalda qo‘llash talqini muammolar keltirib chiqarmoqda. Natijada soliq riski 
kuchayib, banklarning obro‘si va moliviy holatida salbiy holda aks etishi mumkin. Ushbu riskni kamaytirish 
vazifasi foyda solig‘i bazasini aniqlash usuli va shakllantirish uslubiyotini, soliqni hisoblash usullarini takomilas-
htirishni talab qilmoqda.

Soliq ma’murchiligi subyektlari sifatida banklarning vazifasi sifatida bajarilgan operatsiyalarni buxgalteriya 
hisobi registrlarida majburiy aks ettirilishi soliq organlariga yengillik bilan nazorat qilish imkonini beradi. Soliq 
munosabatlarining ishtirkchilari Soliq kodeksi bilan izohlangan bo‘lsada, banklar kredit tashkilotlarining alohida 
toifadagi ishtirokchisi sifatida ajratilmagan. Soliq kodeksida ularni alohida huquq va majburiyatlari ko‘rsatilma-
ganlini ta’kidlash maqsadga muvofiq. Shuningdek, banklar tomonidan amalda soliq nazorati amalga oshirilayot-
ganligini inkor etish mumkin emas. Davlat budjetiga to‘liq miqdorda mijozlarning soliqlarini to‘lash bo‘yicha soliq 
nazorati bilan bog‘liq funksiyani amalga oshirishda soliq organlari va tijorat banklari o‘rtasidagi o‘zaro munosa-
batlarda uchta jihatni alohida ko‘rsatish mumkin:

■ Davlat budjetiga soliqlarni o‘z vaqtida to‘lanishini ta’minlash maqsadida tijorat banklari tomonidan 
depozit hisobvaraqlarini ochish va yuritish, shuningdek valyuta nazoratini amalga oshrish;

■ Soliq organlarining vakolati doirasida qarorlarini tijorat banlari tomonidan ijro etish;

■ Bank mijozlari hisbvaraqlari bo‘yicha operatsiyalar haqida ma’lumotlar soliq organlarining so‘roviga 
asosan taqdim etish.

3 Е. П. Жарковская. Банковское дело: Учебник. / - 4-е изд., испр. и доп. М.: Омега-Л, 2005. – с.373.
4 А.Г.Грязнова , Е.В. Маркина. Финансы. ‒Москва: “Финансы и статистика” 2004.‒с.102
5 Muallif tomonidan tuzilgan

Davlatning bank va soliq tizimini shakllantirishdagi tub islohotlar tijorat banklar foydasini soliqqa tortish-
ning me’yoriy-huquqiy asoslaridagi o‘zgarishlarni keltirib chiqarganini alohida ta’kidlash lozim. Tabiiyki mazkur 
o‘zgarishlar davlatning bank va soliq sohasidagi chambarchas bog‘liq chora-tadbirlari orqali amalga oshirildi. 
O‘zbekistonda tijorat banklari foydasini soliqqa tortishni bank tizimini shakllanish bosqichlariga monand holda 
ko‘rib chiqamiz (2-rasm).

Tijorat banklari foydasini soliqqa tortishning 
rivojlanish bosqichlari

Birinchi bosqich (1991–1993-yillar)

Ikkinchi bosqich (1994–1996-yillar)

Uchinchi bosqich (1997–1999-yillar)

To‘rtinchi bosqich (2000–2005-yillar)

Beshinchi bosqich (2006–2008-yillar)

Oltinchi bosqich (2009–2010-yillar)

Yettinchi bosqich (2011–2016-yillar)

Sakkizinchi bosqich (2017–2021-yillar)

2-rasm: Bank tizimining shakllanishi asosida tijorat banklari foydasini soliqqa tortishning rivojlanish bosqichlari6

Mamlakatimizda tijorat banklarini foydasini soliqqa tortishning dastlabki qadamlari istiqlolga erishilgan yil-
larda mustaqil bank tizimini vujudga keltirish uchun sharoitlarni yaratish bilan bilan bog‘liq bo‘lgan 1991‒1994-yil-
larda amalga oshirildi. Binobarin mamlakatimiz mustaqillikka erishgunga qadar “bank tizimini faqatgina bir 
necha banklar, ya’ni sobiq ittifoq davlat banki, Tashqi iqtisodiy faoliyat banki, Qurilish banki va Davlat mehnat 
omonat jamg‘armalari kassalari mavjud bo‘lib, ittifoqdosh respublikalarda ushbu banklarning respublika, viloyat 
idoralari va tuman bo‘limlari faoliyat ko‘rsatar edi”7. O‘tish davri talablariga mos keladigan bank tizimini vujudga 
kelishi bo‘yicha tub o‘zgarishlarni huquqiy asosi O‘zbekiston Respublikasining 1991-yil 15-fevraldagi “Banklar 
va bank faoliyati to‘g‘risida”gi Qonuni bilan bog‘liq bo‘lib, u tijorat banklari tizimini vujudga kelishiga huquqiy 
poydevor bo‘ldi. Binobarin, mustaqil soliq tiziminig vujudga kelishida tijorat banklarini foydasini soliqqa tor-
tish bo‘yicha alohida me’yoriy- huquqiy asoslar ishlab chiqilmaganligi oqibatida tijorat banklarini foydasini 
soliqqa tortish “Korxonalar, birlashmalar va tashkilotlardan olinadigan soliqlar to‘g‘risida”gi Qonunga muvofiq 
amalga oshirildi. O‘zbekiston Respublikasining “Korxonalar, birlashmalar va tashkilotlardan olinadigan soliqlar 
to‘g‘risida”gi qonuni mamlakat budjet tizimining soliqlar tarzidagi daromadlarini shakllantirish manbalarini 
belgilab berdi. O‘zbekiston Respublikasi Oliy Kengashining “Korxonalar, birlashmalar va tashkilotlardan olin-
adigan soliqlar to‘g‘risida”gi Qonunni kuchga kiritish tartibi haqida qaroriga ko‘ra, 1991-yil 1-yanvardan boshlab 
banklar tomonidan foydadan olinadigan soliqni to‘lashi aks ettirilib, bunda soliq solinadigan foydani hisoblab 
chiqarishda O‘zbekiston Respublikasi davlat bankining, ixtisoslashtirilgan banklarning, tijorat banklarning, shu 
jumladan kooperativ banklarning balans foydasini ana shu korxonalarning rezerv yoki shunga o‘xshash yo‘nal-
ishdagi jamg‘armalarga ajratmalari hajmiga qisqartirilgan, biroq bu qisqartirish ustav fondining 20 foizidan va 
bu jamg‘armalarning miqdoriga yetguniga qadar 25 foizdan oshmasligi kerakligi belgilandi. Banklar ayrim toi-
fadagi  soliq to‘lovchilar guruhiga kiritilib, foydadan to‘lanadigan soliqning stavkalari ixtisoslashtirilgan banklar, 
tijorat banklari, ularning sho‘’balari, vakolatxonalari, shu jumladan kooperativ banklari uchun ‒ 55 foiz, qo‘shma 
bank uchun (agar ajnabiy qatnashchisining ustav fondidagi ulushi kamida 30 foizni va ishlab chiqarayotgan 
mahsulotining (bajarayotgan ishining, ko‘rsatayotgan xizmatining) 50 foizidan ko‘pi O‘zbekiston Respublikasi 
hududida realizatsiya qilinayotgan bo‘lsa) – 30 foiz etib, aks holda 45 foiz stavkada to‘lanishi qayd etildi. Shun-
ingdek mazkur qonunga ko‘ra qimmatli qog‘ozlardan oladigan daromadlariga 15 foizdan iborat stavka bo‘yicha 

6 Muallif tomonidan tuzilgan
7 O‘zbekiston Respublikasi bank tizimi. F.Mullajonov tahriri ostida. -T: “O‘zbekiston”, 2001-y. 73-b.

Ssoliq solinishi alohida belgilandi. Mazkur davr boshidan soliq stavkalarining yuqoriligining sababi mamlakatning 

mavjud iqtisodiy ahvoli soliqlarning fiskallik xususiyatni ustuvor qilib qo‘yganligini anglatadi.
Albatta, mamlakatimizdagi iqtisodiy islohotlarning boshlanishi, buning uchun bozor infratuzilmalarni 

yaratish zaruriyati tijorat banklari tizimini vujudga kelishini taqazo qildi. Natijada dastlabki tijorat bank ‒ Tashqi 
iqtisodiy faoliyat Milliy banki 1991-yil 7-sentabr kuni tashkil etildi.

O‘zbekiston Respublikasining 1992-yil 14-yanvardagi “Korxonalar, birlashmalar va tashkilotlardan olin-
adigan soliqlar to‘g‘risida”gi O‘zbekiston Respublikasining qonuniga o‘zgartishlar va qo‘shimchalar kiritish 
haqida”gi Qonuniga ko‘ra foydadan olinadigan soliq o‘rniga tijorat banklari uchun daromad solig‘i to‘lovchisi 
ekanligi va hisobot davridagi yalpi daromadi soliq solish obyekti hisoblanadigan bo‘ldi.

Soliq solish bazasini hisoblab chiqishda esa  moddiy va unga tenglashtirilgan o‘zga harajatlar, shuningdek 
majburiy to‘lovlardan tashqari Respublika Davlat bankidan vaqtincha foydalanish uchun olingan kredit resurs-
lari uchun to‘lovlar summasi, korxonalarning depozitlari va aholining omonatlari bo‘yicha to‘lanadigan foizlarga, 
banklarning rezerv va sug‘urta fondlariga bank ustav fondining 25 foiziga yetguncha qilinadigan banklar daro-
madlarining 20 foizidan iborat bo‘lgan ajratmalar miqdoriga kamaytirildi. Mazkur hujjatda banklar, ularning fil-
iallari va vakolatxonalarining daromadlariga 30 foizgacha soliq stavkasi qayd etilgan bo‘lsada, O‘zbekiston 
Respublikasi Prezidenti huzuridagi Vazirlar Mahkamasining 1992-yil 12-fevraldagi “1992-yil O‘zbekiston Res-
publikasi budjetining asosiy parametrlari to‘g‘risida”gi 61-son qarorining 1-ilovasi bilan tijorat banklari uchun- 30 
foiz, O‘zjamg‘armabank uchun -25 foiz belgilandi. Shunindek aktsiyalar bo‘yicha olingan dividendlardan tush-
adigan daromadiga, hamda o‘zga korxonalarning ustav fondiga kiritgan kapitaldan olgan boshqa daromad-
lariga 15 foiz stavka bo‘yicha soliq solindi. Davlat soliq tizimining endi shakllanayotganligi, ushbu sohaga doir 
me’yoriy-huquqiy hujjatlar 1992-yil 2-iyuldagi O‘zbekiston Respublikasining “O‘zbekiston Respublikasi fuqa-
rolaridan, ajnabiy fuqarolardan va fuqaroligi bo‘lmagan shaxslardan olinadigan daromad solig‘i to‘g‘risida”gi 
hamda “Korxonalar, birlashmalar va tashkilotlardan olinadigan soliqlar to‘g‘risida”gi O‘zbekiston Respublikasi 
qonunlariga o‘zgartishlar va qo‘shimchalar kiritish haqida qonuniga asosan banklarga soliq solish xususiyat-
larini O‘zbekiston Respublikasi Prezidenti huzuridagi Vazirlar Mahkamasi belgilashi mustahkamlab qo‘yildi. 
1993-yil uchun tijorat banklari uchun daromad solig‘i stavkasi O‘zbekiston Respublikasi Prezidenti huzuridagi 
Vazirlar Mahkamasining “1993-yilning birinchi choragida o‘zbekiston respublikasi xalq xo‘jaligining iqtisodiy va 
ijtimoiy jihatdan rivojlantirishni budjet tomonidan moliyalashtirish to‘g‘risida”gi 1992-yil 31-dekabrda 601-son 
qaroriga asosan 5 foizga oshirilib, tijorat banklari uchun (O‘zjamg‘armabankdan tashqari) 35 foizni tashkil etdi. 

Ikkinchi bosqich tijorat banklarini tizimini shakllantirishni jadallashtirish va soliq tizimini o‘tish iqtisodiyoti 
talablariga mos holda rivojlantirishni taqazo etdi. Ikki pog‘onali bank tizimini shakllantirish 1994‒1996-yillarni 
qamrab olib, O‘zbekiston Respublikasi Vazirlar Mahkamasining 1994 yil 18 martdagi “Bank tizimini takomil-
lashtirish, pul-kredit munosabatlarini barqarorlashtirish chora-tadbirlari to‘g‘risida” gi 146-son qarori asosida 
banklarning boshqarish tuzilmasini va amaliy faoliyatini takomillashtirish, zamonaviy axborot texnologiyalarini 
joriy etish maqsadidagi tadbirlarni amalga oshirilishi ustuvor vazifa hisoblandi. 1995-yil 21-dekabrda O‘zbeki-
ston Respublikasining “Markaziy bank to‘g‘risida”gi, 1996-yil 25-aprelda O‘zbekiston Respublikasining “Banklar 
va bank faoliyati to‘g‘risida”gi Qonunining yangi tahrirda qabul qilinishi, bank tizimidagi yirik ikkinchi pog‘ona 
- tijorat banklarini yangi bosqichda rivojlanishiga imkoniyatlarini yaratdi. 1994–1995-yillarda ixtisoslashtirilgan 
“Asaka” bank (avtomobil sanoatini qo‘llab quvvatlash uchun), “G‘allabank” (g‘alla yetishtirishni moliyalashtirish 
uchun), “Paxtabank” (qishloq xo‘jaligi korxonalarini qo‘llab- quvvatlash uchun) yakka xo‘jaliklarni qo‘llab – quv-
vatlash uchun “Tadbirkor” tijorat banki tashkil etildi8.

Ikkinchi bosqich davomida banklarning daromadlarini soliqqa tortish masalalari bo‘yicha O‘zbekiston Res-
publikasi Vazirlar Mahkamasining “O‘zbekiston Respublikasi 1994-yilgi budjetining asosiy parametrlari to‘g‘risi-
da”gi 1993-yil 1-dekabrdagi 615-son qaroriga ko‘ra O‘zagrosanoatbank, O‘zsanoatqurilishbank va Tashqi iqti-
sodiy faoliyat milliy banklari uchun 25 foiz, boshqa tijorat bank uchun esa 35 foiz soliq stavkasi joriy etildi. Bank 
infratuzilmasini yanada rivojlantirish maqsadida O‘zbekiston Respublikasi Vazirlar Mahkamasining 1994-yil 
13-iyuldagi “O‘zbekiston Respublikasi bank tizimining rivojlanishiga moliyaviy yordam ko‘rsatish sohasiga doir 
chora-tadbirlar to‘g‘risida”gi 362-son Qaroriga asosan barcha tijorat banklari 1996-yil 1-yanvargacha daromad 
solig‘idan ozod qilindi. Shuni alohida ta’kidlash kerakki, O‘zbekiston Respublikasi Vazirlar Mahkamasining 
1994-yil 13-dekabrdagi “O‘zbekiston Respublikasining 1995 yilgi davlat budjeti parametrlari to‘g‘risida”gi 600-
son Qaroriga asosan 1995-yilda ham 1994-yildagi banklarni daromadini soliqqa tortish tartibi saqlanib qolin-
ganligi qayd etilgan. 

Xo‘jalik yurituvchi subyektlarning moliyaviy natijasini soliqqa tortishda 1995-yildan foydaga va daromadga 
soliq solish ajratildi. Soliqlarni rag‘batlantiruvchi rolini oshirish maqsadida yuridik shaxslardan olinadigan foyda 
solig‘i joriy etilgan bo‘lsada, 1995-yil 22-dekabrdan banklarning daromadga solinadigan soliq to‘lovchilar 

8  A.A.Omonov, T.M.Qoraliyev. Pul, kredit va banklar. /Darslik. Soliq akademiyasi.Toshkent moliya instituti. –T.:“Iqtisod-Moliya.” 2012. 
‒218 b.



T
A

R
A

Q
Q

IY
O

T
П
Р
О
Г
Р
Е
С
С

P
R

O
G

R
E

S
S

582 https://yashil-iqtisodiyot-taraqqiyot.uz

YA S H I L  I Q T I S O D I Y O T  VA  TA R A Q Q I Y O T 2024-yil, may.  № 5-son.

mavqei saqlanib, 35 foizli stavka belgilandi. O‘zbekiston Respublikasi Vazirlar Mahkamasiga ayrim banklar 
uchun soliqlarning pasaytirilgan stavkalarini, lekin 20 foizdan kam bo‘lmagan miqdorda belgilash vakolati 
berildi. Banklarning aktsiyalardan keladigan dividendlar bo‘yicha daromadlariga hamda o‘zga korxonalarning 
ustav fondiga kiritgan kapitaldan oladigan boshqa daromadlarigaesa 15 foiz soliq solindi. 

Vazirlar Mahkamasining 1994-yil 13-iyuldagi 362-son qarori bo‘yicha daromad solig‘i to‘lashdan ozod 
qilish imtiyozining  amalda bo‘lishi muddatini 1997-yil 31-dekabrgacha uzaytirish to‘g‘risida O‘zbekiston Res-
publikasi Vazirlar Mahkamasining 1995-yil 9-noyabrdagi “O‘zbekiston bank tizimini rivojlantirishning kompleks 
dasturini amalga oshirish chora-tadbirlari to‘g‘risida”gi 427-son qarori qabul qilindi. Ushbu soliq imtiyozida faqat 
xususiy tijorat banklarini daromad solig‘i to‘lashdan ozod qilishga joriy qilinmasligi ko‘zda tutildi. Banklarning 
soliq olishdan ozod qilingan mablag‘lari respublika banklari uyushmasi orqali bank tizimini rivojlantirishning 
kompleks dasturini amalga oshirishni mablag‘ bilan maqsadli ta’minlashga hamda tijorat banklarini rivojlant-
irishga teng ulushlarda yo‘naltirilishi belgilandi. O‘zbekiston Respublikasi Adliya vazirligi tomonidan 1996-yil 
13-fevralda 228-son bilan davlat ro‘yxatidan o‘tkazilgan “O‘zbekiston bank tizimini rivojlantirish majmuaviy das-
turini amalga oshirishga yo‘naltiriladigan mablag‘larning hisobi va ulardan foydalanish to‘g‘risidagi”gi Nizom 
O‘zbekiston bank tizimini rivojlantirishning kompleks dasturini ijrosini amalga oshirishga doir chora-tadbirlar 
doirasida tasdiqlandi. 

Ushbu bosqichda ayrim tijorat banklari alohida turli soliqlardan ozod etildi. Jumladan 1995-yil 31-avgust-
dagi 118-I-sonli qonuni asosida Davlat-aktsionerlik ipoteka banki ro‘yxatdan o‘tgan paytidan e’tiboran 
besh yil mobaynida daromad (foyda) solig‘ini, “O‘zDEUbank” 1996-yilning 1-iyuligacha, so‘ngra 1997-yil 
31-dekabrgacha, bank infratuzilmasini rivojlantirish maqsadida O‘zbekiston Respublikasi Vazirlar Mahkamasi-
ning 1995-yil 4-oktyabrdagi “O‘zjamg‘armabank”ni O‘zbekiston Respublikasi Xalq bankiga aylantirish to‘g‘risi-
da”gi 386-son qarori bilan Xalq banki 2002-yil 1-yanvargacha soliqlarning barcha turlaridan, O‘zbekiston Res-
publikasi Vazirlar Mahkamasining 1995-yil 7-noyabrdagi “Asaka davlat-aktsionerlik tijorat bankini tashkil etish 
to‘g‘risida”gi 424-son Qaroriga ko‘ra Asaka banki mablag‘larining uning moddiy-texnika bazasini mustahkam-
lashga yo‘naltiriladigan qismi 1998-yilning 1-yanvarigacha foydadan olinadigan soliqni to‘lashdan ozod qilinishi 
alohida belgilandi.

Biroq bank faoliyatining o‘ziga xos xususiyatlarga ega ekanligini va O‘zbekiston banklarining endilikda 
xalqaro andozalarga mos keladigan yangi hisob varaqlari rejasidan foydalanishini hisobga olib, O‘zbekiston 
Respublikasi Moliya vazirligi, Davlat soliq qo‘mitasi bilan birgalikda Markaziy bank 1997-yil 31-martda 04-01-
02/136/9-97-sonli hamda Adliya vazirligining 97-23-son bilan tasdiqlagan “O‘zbekiston Respublikasi tijorat 
banklarining daromadlar, xarajatlarni hisobga olish va daromad solig‘ini hisob-kitob qilishning vaqtinchalik 
Nizomi”ni ishlab chiqdi9.

Bank tizimi shakllanishining uchinchi bosqichida O‘zbekiston Respublikasi Prezidentining “Xususiy tijorat 
banklarini tashkil qilishni rag‘batlantirish chora-tadbirlari to‘g‘risida” gi 1997-yil 24-apreldagi 1749-son far-
moni bilan xususiy tijorat banklarini tashkil qilish va ularning faoliyat ko‘rsatishi uchun qulay shart-sharoitlarini 
yaratish, xususiy sarmoyani jalb etish va undan xo‘jalik oborotida samarali foydalanish maqsadida xususiy 
tijorat banklari tashkil etilgan paytdan boshlab ikki yil mobaynida budjetga daromad solig‘i to‘lashdan ozod 
qilindi.

Mazkur bosqichda soliqlar mexanizmi elementlaridan keng foydalanish joriy etila boshlandi. Xususan soliq 
imtiyozlari guruhlari kengayib, soliq stavkalari kamaytirildi, vaqtincha soliqdan ozod etish bo‘yicha imtiyozlar 
berildi. Tijorat banklari uchun 1997‒1999-yillarda foydani soliqqa tortish solik stavkalari pasaytirildi. Jumladan 
1997-yilda 35 foiz, 1998 yilda 35 foiz, 1999-yilda 33 foiz belgilandi. Tijorat banklarinng foydasini soliqqa tortish 
rivojlanishining keyingi bosqichida tijorat banklari faoliyatini qo‘llab-quvvatlash bo‘yicha chora-tadbirlar amalga 
oshirildi. Jumladan yangi ixtisoslashgan tijorat banklari tashkil etildi, qayta tashkil etildi, tijorat banklarining kapi-
tallashuvini yanada oshirish, iqtisodiyotni modernizatsiyalash jarayonida faolligi ta’minlash maqsadida soliq imti-
yozlari berildi va bu borada soliq tizimini takomillashtirish, iqtisodiyotni rivojlantirishdagi yangi bosqichni bosh-
lash maqsadida yangi tahrirdagi Soliq kodeksi qabul qilindi. Tijorat banklari 1998-yildan dastlabki Soliq kodeksi 
asosida umumdavlat soliqlari tarkibida foyda(daromad) solig‘ini belgilangan tartibda to‘ladilar. Ammo tijorat 
banklarning o‘ziga xos xususiyatlari hisobga olinib, O‘zbekiston Respublikasi Adliya vazirligi tomonidan 1999-
yil 18-martda 677-son bilan davlat ro‘yxatidan o‘tkazilgan O‘zbekiston Respublikasi tijorat banklari tomonidan 
soliqlarni to‘lash tartibi ishlab chiqildi. Bank tizimini yanada erkinlashtirish va isloh qilish, tijorat banklarining 
kichik tadbirkorlikni rivojlantirishda qatnashishini rag‘batlantirish maqsadida kiritilgan o‘zgartirish va qo‘shim-
chalar asosida mazkur tartib 2000-yil 21-oktyabrda 677-1 son va 2001-yil 26-iyulda 677-2-sonlar bilan davlat 
ro‘yxatidan o‘tkazildi. Ushbu qo‘shimchalar va o‘zgartirishlar amalga oshirilish zaruriyati bank tizimini shakllan-
ishining to‘rtinchi bosqichida keng izohlangan.

9 Qarang: “Soliqlar va bojxona xabarlari” gazetasi. – Toshkent, 1997. – № 16. – B. 2. 

uni isloh qilish asosida banklarning mustaqilligini ta’minlash va aholining moliya-bank tizimiga bo‘lgan ishonchini 
mustahkamlash chora tadbirlari davom ettirildi. Shu maqasadda dastlab 2000-yil 21-martda O‘zbekiston Res-
publikasi Prezidentining “Bank tizimini yanada erkinlashtirish va isloh qilish borasidagi chora-tadbirlar to‘g‘risida” 
gi 2564-son farmoni bilan tijorat banklari o‘z foydasining 25 foizga qadar miqdorini ajratish imtiyozli kreditlash 
maxsus jamg‘armasini tuzish va tijorat banklarining imtiyozli kreditlash maxsus jamg‘armasi mablag‘lari hiso-
bidan kreditlar berishdan oladigan daromadlari ana shu mablag‘lar mazkur jamg‘armaning resurslarini ko‘payti-
rishga maqsadli yo‘naltirilgan taqdirda 5 yil muddatga daromad solig‘idan ozod qilindi. Shuningdek O‘zbekiston 
Respublikasi Vazirlar Mahkamasining 2000-yil 24-martdagi “Bank tizimini isloh qilishga doir qo‘shimcha cho-
ra-tadbirlar to‘g‘risida”gi 104-son qarori asosida aholining muddatli depozitlari o‘sishiga qarab tijorat banklari 
daromadlariga imtiyozli soliq solishni joriy etish belgilandi. Mazkur qaror asosida 2000‒2003-yillarda O‘zbeki-
ston Respublikasi bank tizimini isloh qilish dasturi bo‘yicha bank aktsiyadorlarining huquqlarini boshqa xo‘jalik 
jamiyatlari aktsiyadorlarining huquqlari bilan tenglashtirishni ta’minlash maqsadida tijorat banklariga soliq solish 
tartibini takomillashtirish -banklarni foydadan soliq olinadigan soliq to‘lovchilar toifasiga 2000-yildan o‘tkazishga 
e’tibor qaratila boshlandi. 

Tijorat banklari faoliyatini rag‘batlantirish davom ettirilib, O‘zbekiston Respublikasi Prezidentining 2000-
yil 17-dekabrdagi “Davlat-tijorat Xalq bankini rivojlantirish borasidagi qo‘shimcha chora-tadbirlar to‘g‘risida”gi 
2773-son farmoni asosida Xalq banki 2005-yil 1-yanvargacha barcha soliqlardan, O‘zbekiston Respublikasi 
Prezidentining 2005-yil 16 fevraldagi “Uy-joy qurilishi va uy-joy bozorini yanada rivojlantirish chora-tadbirlari 
to‘g‘risida”gi 10-son qaroriga asosan esa 2010-yilning 1 yanvarigacha tijorat banklarining berilgan ipoteka kredit-
laridan olingan daromadi daromad (foyda) solig‘idan ozod etildi. Qolaversa bank tizimini yanada isloh qilish va 
erkinlashtirish, uning barqaror rivojlanishini ta’minlash, tijorat banklarining ish samaradorligini oshirish, ularning 
kapitallashish darajasini ko‘tarish, investitsiya jarayonlarida va iqtisodiyotning tarkibiy o‘zgarishlarida keng 
ishtirok etishini ta’minlash maqsadida O‘zbekiston Respublikasi Prezidentining 2005-yil 15-apreldagi “Bank 
tizimini yanada isloh qilish va erkinlashtirish chora-tadbirlari to‘g‘risida”gi 56-son qarori asosida tijorat bankla-
riga 2010-yilni ham o‘z ichiga olgan davrda quyidagi soliq imtiyozlari taqdim qilindi:

● banklar respublikamiz korxonalariga uch yildan ortiq muddatga investitsiya kreditlari berishdan olgan va 
banklarning o‘z kapitalini ko‘paytirishga yo‘naltirilgan foydalarini foyda (daromad) solig‘idan ozod qilish;

● tijorat banklarining tasdiqlangan davlat dasturlariga muvofiq tashkil etiladigan kichik banklarni ochish 
bo‘yicha sarf-xarajatlarini soliqqa tortiladigan bazadan chiqarish.

2001-yilning ikkinchi yarmidan O‘zbekiston Respublikasi Adliya vazirligi tomonidan 2001-yil 26-iyulda 
677-2-son bilan davlat ro‘yxatidan o‘tkazilgan “O‘zbekiston Respublikasi tijorat banklari tomonidan soliqlarni 
to‘lash tartibiga  qo‘shimchalar kiritish to‘g‘risida”gi qaroriga ko‘ra daromad solig‘ini hisoblashda vakolatli bankla-
rning soliqqa tortiladigan daromadi valyuta mablag‘larini konsolidatsiyalashgan barqarorlashtirish jamg‘arma-
siga jalb qilishda olingan marja summasiga kamaytirilishi joriy etildi. 

O‘zbekiston Respublikasi Vazirlar Mahkamasining 2004-yil 26-fevraldagi 89-sonli qaroriga binoan tijorat 
banklarining daromad (foyda) solig‘ini hisoblab chiqarishda jismoniy shaxslarning plastik kartochkalar bo‘yicha 
omonatlari va jamg‘arma sertifikatlari hajmlarining ko‘paygan summasi miqdoriga soliq solinadigan bazani 
kamaytirish amaliyoti kiritildi.

Ma’lumki O‘zbekiston Respublikasi Davlat soliq qo‘mitasi o‘z vakolatlari doirasida soliq to‘g‘risidagi qonun 
hujjatlariga muvofiq soliq solishga doir me’yoriy-huquqiy hujjatlar qabul qiladi.Bank tizimda amalga oshirilayotgan 
tub o‘zgarishlar natijasida tijorat banklarini soliqqa tortishni takomillashtirish zaruriyati paydo qildi. Shu bois 
O‘zbekiston Respublikasi Adliya vazirligi tomonidan 2005-yil 16-iyunda 1480-son bilan davlat ro‘yxatiga olingan 
“Tijorat banklari va kredit uyushmalari tomonidan budjetga soliqlarni hisoblab chiqarish va to‘lash tartibi to‘g‘risi-
da”gi Nizomi ishlab chiqildi. Shuningdek 2000‒2005-yillarda daromad (foyda) solig‘i stavkasi 31 foizdan 15 
foizgacha stavka kamaytirildi.

2006–2008-yillarni o‘z ichiga olgan beshinchi bosqichda foyda solig‘i stavkasi 12 foizdan 17 foizga o‘zgarib, 
so‘ngra 15 foizga kamaydi. 2007-yildan banklar foyda solig‘i to‘lashga o‘tkazilib 17 foiz stavkada solik to‘ladi.

Kichik biznes, xususiy tadbirkorlik hamda fermerlikni rivojlantirish, yakka tartibdagi mehnat faoliyatini, oilaviy 
biznes va kasanachilikni faollashtirish yo‘li bilan yangi ish o‘rinlarini yaratish, ayniqsa qishloq joylarda aholi 
keng tabaqalarining mikromoliyaviy xizmatlardan bahramand bo‘lishini ta’minlash uchun moliyaviy mablag‘lar 
berishni yanada kengaytirish maqsadida “Tadbirkor” aktsiyadorlik tijorat banki negizida O‘zbekiston Respub-
likasi Prezidentining 2006-yil 5-maydagi “Mikrokreditbank” aktsiyadorlik tijorat bankini tashkil etish to‘g‘risida”gi 
3750-son farmoniga ko‘ra “Mikrokreditbank” dastlab 2011-yilning 1 yanvarigacha daromad (foyda) solig‘idan, 
so‘ngra 2018 yilning 1 yanvarigacha foyda solig‘i to‘lashdan ozod qilindi. Mazkur bosqichda tijorat banklariga 
2012-yilning 1-yanvarigacha O‘zbekiston Respublikasi Prezidentining 2007-yil 12-iyuldagi “Banklarning kapital-

lashuvini yanada  oshirish   va   iqtisodiyotni modernizatsiyalashdagi investitsiya jarayonlarida ularning ishtiro-
kini faollashtirish chora-tadbirlari to‘g‘risida”gi 670-son Qarori asosida foyda solig‘i bo‘yicha soliqqa tortiladigan 
bazani investitsiya loyihalarini amalga oshirish uchun uch yildan ortiq muddatga berilgan kreditlardan olingan 
daromadlar summasiga teng miqdorda kamaytirish imtiyozi ularning investitsion loyihalarda ishtirok etishini 
rag‘batlantirdi. 

Tijorat banklari, kredit uyushmalari va mikrokredit tashkilotlari tomonidan budjetga soliqlarning ayrim turla-
rini hisoblab chiqarish va budjetga to‘lashning o‘ziga xos xususiyatlari hisobga olingan holda O‘zbekiston Res-
publikasi Adliya vazirligi tomonidan 2007-yil 9-avgustda 1701-son bilan davlat ro‘yxatidan o‘tkazilgan “Tijorat 
banklari, kredit uyushmalari va mikrokredit tashkilotlari tomonidan budjetga soliqlarni hisoblash va to‘lash tartibi 
to‘g‘risidagi nizomni tasdiqlash haqida” Nizom tasdiqlandi.Ammo ushbu Nizom talablari 2008-yil 1-yanvardan 
yangi tahrirdagi O‘zbekiston Respublikasi Soliq kodeksi amalga kiritilsada, 2010-yil 24-oktyabrdan o‘z kuchini 
yo‘qotdi. 

Bank tizimini shakllantirishning 2009‒2010-yillardagi bosqichida 2008 yilda boshlangan jahon moli-
yaviy-iqtisodiy inqirozini ta’siri va salbiy oqibatlarini bartaraf etish asosiy masala sifatida qaraldi. Bunda O‘zbeki-
ston Respublikasi Birinchi Prezidenti I.A.Karimov ta’kidlaganidek, - “Bank ishini yanada takomillashtirish, aholi 
va xo‘jalik yurituvchi subyektlarning bo‘sh mablag‘larini tijorat banklari depozitlariga jalb qilishni rag‘batlantirish 
ishlari ham 2009-yilda ustuvor vazifa bo‘lib qoladi. Biroq, bu boradagi ishlarni yanada chuqurlashtirish va ken-
gaytirish kerak. Nega deganda, aynan banklar, ta’bir joiz bo‘lsa, butun iqtisodiyotimizni oziqlantirib turadigan 
qon tomirlari hisoblanadi, mamlakatimizning moliyaviy-iqtisodiy barqarorligi ko‘p jihatdan ularning samarali faoli-
yatiga bog‘liq”10. Buning amaliy ifodasi sifatida O‘zbekiston Respublikasi Prezidentining 2009-yil 30-martdagi 
“Qishloq qurilish bank aktsiyadorlik tijorat bankini tashkil etish to‘g‘risida” 1083-son qarori Qishloq qurilish bank 
aktsiyadorlik tijorat banki foyda solig‘ini 2017-yilning 1-yanvarigacha to‘lashdan ozod etilishiga huquqiy zamin 
yaratdi. 

O‘zbekiston Respublikasi Prezidentining 2009 yil 28 iyuldagi PQ-1166-son “Tijorat banklarining investitsiya 
loyihalarini moliyalashtirishga yo‘naltiriladigan uzoq muddatli kreditlari ulushini ko‘paytirishni rag‘batlantirish 
borasidagi qo‘shimcha chora-tadbirlar to‘g‘risida”gi qarori bo‘yicha shunday tartib o‘rnatildiki, unga ko‘ra tijorat 
banklari 2015-yilning 1-yanvarigacha tijorat banklari kredit portfeli tarkibidagi uzoq muddatli investitsiyaviy moli-
yalashning ulushiga qarab tabaqalashtirilgan stavkalar bo‘yicha foyda solig‘i to‘lashi nazarda tutildi (1-jadval). 

1-jadval: Tijorat banklarining kredit portfeli trkibida uzoq muddatli investitsiyaviy moliyalashning ulushiga 
nisbatan foyda solig‘i bo‘yicha tabaqalashtirilgan stavkalari11 

№ Tijorat banklarining kredit portfeli tarkibida uzoq 
muddatli investitsiyaviy moliyalashning ulushi

Foyda solig‘ining imtiyozli stavkalari(amaldagi 
stavkalarga nisbatan)

1 35 dan 40 foizgacha 80 foiz
2 40 dan 50 foizgacha 75 foiz
3 50 foizgacha 70 foiz

Mazkur yillarda jahon moliyaviy –iqtisodiy inqirozi va uning salbiy oqibatlarni kamaytirish maqsadida tijorat 
banklari foydasini soliqqa tortish bo‘yicha belgilangan stavkalar o‘zgarishsiz qoldirildi. O‘zbekiston Respublikasi 
Prezidentining 2008-yil 29-dekabrdagi 1024-son va 2009-yil 22-dekabrdagi 1245-son qarorlariga ko‘ra soliq 
stavkasi 15 foizni tashkil qildi.

Bank tizimini shakllanishini qamrab olgan 2011–2016-yillarda bank tizimini isloh qilishni yanada chuqur-
lashtirish va barqarorligini oshirish, banklar va butun moliya-bank tizimi faoliyatiga yondashuvlarni hamda 
baholash tizimini tubdan o‘zgartirish, hamma tomonidan qabul qilingan xalqaro normalar, standartlar va baho-
lash ko‘rsatkichlariga muvofiq bank faoliyatini tashkil etishning yanada yuqoriroq darajasiga chiqishni ta’min-
lashga e’tibor kuchaytirildi. Shu maqsadda O‘zbekiston Respublikasi Prezidentining 2010-yil 26-noyabrdagi 
“2011‒2015-yillarda respublika moliya-bank tizimini yanada isloh qilish va barqarorligini oshirish hamda yuqori 
xalqaro reyting ko‘rsatkichlariga erishishning ustuvor yo‘nalishlari to‘g‘risida”gi qarori qabul qilindi. Kichik 
biznes va xususiy tadbirkorlikni rivojlantirishni moliyalashtirishning, aholi bandligi va farovonligini oshirish-
ning muhim vositasi sifatida mikromoliyalash sohasini rivojlantirishni ta’minlash maqsadida O‘zbekiston Res-
publikasi Prezidentining “Xususiy tadbirkorlik, kichik va o‘rta biznesni rivojlantirishni yanada rag‘batlantirish 
bo‘yicha chora-tadbirlar to‘g‘risida”gi 1501-son qarori tijorat banklarini imtiyozli kredit berish maxsus Jamg‘ar-

10 Karimov I.A. Jahon moliyaviy-iqtisodiy inqirozi, O‘zbekiston sharoitida uni bartaraf etishning yo‘llari va choralari,- T.: O‘zbekiston, 
2009.-38 b.

11 O‘zbekiston Respublikasi Prezidentining 2009-yil 28- iyuldagi PQ-1166-son “Tijorat banklarining investitsiya loyihalarini moliyalasht-
irishga yo‘naltiriladigan uzoq muddatli kreditlari ulushini ko‘paytirishni rag‘batlantirish borasidagi qo‘shimcha chora-tadbirlar to‘g‘risi-
da”gi qarori asosida tuzilgan.

Smasidan foydalanishni rag‘batlantirdi.Jumladan tijorat banklarining imtiyozli kredit berish maxsus jamg‘armasi 

resurslari hisobidan kredit berishdan olinadigan tijorat banklarining daromadlari bo‘shaydigan mablag‘larni 
mazkur jamg‘armaning resurs bazasini oshirishga maqsadli yo‘naltirish sharti bilan yuridik shaxslar foydasidan 
to‘lanadigan soliqdan 2011-yil 1-apreldan boshlab 2016-yilning 1-yanvarigacha ozod  qilindi.

Xususiy bank va moliya institutlarining huquqlari hamda qonuniy manfaatlari himoya qilinish borasida xus-
usiy bank va moliya institutlari faoliyatiga soliq solish alohida qonun hujjatlariga  muvofiq amalga oshirilishi 
mustahkamlab qo‘yildi. O‘zbekiston Prezidentining 2015-yil 6-maydagi “Tijorat banklarining moliyaviy barqa-
rorligini yanada oshirish va ularning resurs bazasini rivojlantirish chora-tadbirlari to‘g‘risida”gi qaroriga ko‘ra 
tijorat banklariga kredit portfeli tarkibidagi uzoq muddatli investitsiyaviy moliyalashtirish ulushiga qarab tab-
aqalashtirilgan stavkalar bo‘yicha foyda solig‘ini to‘lash yuzasidan berilgan imtiyozlarning amal qilish muddati 
2020-yilning 1-yanvariga qadar uzaytirildi.

Sakkizinchi bosqich ya’ni 2017–2021-yillarda O‘zbekiston Respublikasi Prezidentining 2017-yil 7-fevral-
dagi “O‘zbekiston Respublikasini yanada rivojlantirish bo‘yicha Harakatlar strategiyasi to‘g‘risida”gi PF-4947-
sonli Farmoni ning qabul qilinishi bank tizimini rivojlanishida yangi bosqichni boshlab berdi. 

Mazkur bosqichda tijorat banklarining foyda solig‘i stavkasining dinamik o‘zgarishi 2017-yilda dastlab 15 
foiz , 2018-yildan 22 foizni, 2019-yildan hozirgi vaqtgacha esa 20 foizni tashkil qilmoqda. 

Mamlakatda mavjud ijtimoiy-iqtisodiy masalalar yetarlicha yechimini topmayotganligi, iqtisodiyotni rivo-
jlantirishdagi oqsoqlanishlar, mamlakatning jahon hamjamiyatidagi mavqeini turli ko‘rsatkichlar bo‘yicha yuqori 
emasligi, natijada tashqi investitsiyaviy jozibadorlikni ta’minlashda imkoniyatlardan to‘liq foydalanilmayotganligi 
va pirovardida aholining munosib turmush farovonligini ta’minlashdagi muammolar soliq tizimini ham tubdan 
isloh etish talab qildi. Pirovardida O‘zbekiston Respublikasi Prezidentining 2018-yil 29-iyundagi “O‘zbeki-
ston Respublikasining soliq siyosatini takomillashtirish kontseptsiyasi to‘g‘risida”gi PF-5468-sonli Farmoni  
ijrosini ta’minlanishi asosida 2020-yil 1-yanvardan yangi tahrirdagi Soliq kodeksi amalga kiritildi. Ayni vaqtda 
tijorat banklarining foydasini soliqqa tortish 2020-yil 1-yanvardan amalga kiritilgan yangi tahrirdagi Soliq kodeksi 
asosida amalga oshirilmoqda.

Bizning fikrimizcha, yuqorida aytilganlarga asoslanib, quyidagi xulosalarni chiqarishimiz mumkin: 

● bank tizimini shakllantirish va ularning foydasiga soliq solish jarayoni murakkab va o‘zaro bog‘liq; 

● soliq munosabatlarida banklarning bir qator pozitsiyalarda ishtirok etishi bank faoliyati xususiyatidan 
kelib chiqadi;

● soliq tizimida bank tizimini soliqqa tortish muhim ahamiyatga ega, bu jihat soliq qonunchiligida hisobga 
olinadi; 

● mamlakatning iqtisodiy rivojlanishida bank tizimining ahamiyati oshgani sayin soliq qonunchiligi doimiy 
ravishda takomillashtirilmoqda.

